
■ RADIO

10.15 RADIONOVELA

Vita capita – episoda 670
Ha ella mazzà el?

Sch'ins ha insatge sin il cor, sche fissi
il meglier da parter quai cun auters.
En intgins cas na po quai dentant betg
capitar enfin suenter la mort. Tge stat
pomai en il testament da Maria Pia?
Reschia: Michel Decurtins

14.03 LA POPULARA (REP.)

In viadi
musical tras il Partenz

Il Partenz ha ina gronda tradiziun
da far musica populara e da jodlar.
Sin il viadi musical atras il Partenz
envida questa «La populara» da giudair
sauts e chanzuns ch'han tuts in connex
cun il Partenz davent da la Clus sur
St. Antönien enfin a Claustra.
Redacziun: Josefina Gaudenz

19.00 LAS PERLAS

La monumentala Billie Holiday

Sia vita è stada curta e marcada da
violenza e da crudadas, ma en l'istorgia
è la Billie Holiday entrada sco vusch
monumentala dal ventgavel tschientaner,
sco corifea dal jazz e madritscha dal pop.
Ils set d'avrigl avess ella gì 100 onns.
A questa chaschun ina rimnada da sias
melodias originalas e d'inquala reprisa.
Dal «Don't Explain» enfin tar ils «Strange
Fruits», l'emblemda la chanzun anti rassis-
sem.
Redacziun: Benedetto Vigne

9.03 PROFIL

Renato Projer: L'exot falegnam
Stgalas, entagls detagliads, ovras d'art
u tibas tut quai fa Renato Projer en sia
scrinaria d'ina persuna a Casti. Betg a
maun, mabain cun sias duas maschinas
da CNC. Cun quellas po el resgiar era
furmas fitg cumplexas, insatge che dura

11.03 MAGAZIN DA CULTURA

Italianità en l’architectura Grischuna
Bainprest guarda tut il mund sin l’Italia,
lura cura la ExpoMilano2015 cumenza.
Nus avain vulì savair quanta italianità
ch’è da sentir tar nus en il Grischun
e quai en nossa architectura. Vias da
commerzi sur ils pass envers il sid eran
avant tschientaners era vias per purtar
innovaziun ed ideas en nossas vals, di
Daniel A. Walser, professur a la Scola
auta da tecnica ed economia a Cuira.

In artisanadi che deriva da vegl anora dal
sid è il sgrafit. Da sia istorgia e co quel è
sa sviluppà sur ils decennis en l’Engiadi-
na declera Paulin Nuotclà – il spezialist
da sgrafits. En la litteratura preschentain
nus il cudesch «Marco Camenisch.
Ein Leben im Widerstand», ina biogra-
fia che tradescha detagls surprendents da
l’enconuschent ecoterrorist grischun.
Redacziun: Esther Berther

12.30 / 20.03 PALAVER

Il sguard sin l’emna

Nova campagna turistica: ina ruta da
1600 kilometers tras la Svizra duai
carmalar ils turists en massas. Il bogn
Alvagni ha da sbatter per surviver. Ed il
Sechseläuten ch’ha gì lieu quest glindesdi
a Turitg ha dà da discutar – na betg mo
pervia da la nauscha prognosa per la stad.
Quests ed auters temas discuteschan
Gian Ramming e Bernard Bearth en il
Palaver da quest’emna.

19.00 SOUNDCHECK

Ils discs novs da Nek
e Stefanie Heinzmann

Ils discs novs da Nek (Prima di parlare) e
da Stefanie Heinzmann (Chance of Rain)
èn dus dals novs che vegnan preschentads
en il Soundcheck. Lura datti er tuns novs
da Eros Ramazzotti, da Melody Gardot e
dal giuven svizzer Fougue.
Redacziun: Jachen Prevost

8.06 / 20.03 VITA E CRETTA

Las emprimas
plevonessas en il Grischun

Avant 50onns èn las emprimas plevonessas
vegnidas recepidas en la baselgia refurmada
grischuna. L'emprim eran ellas mo en
duas, oz datti 36 plevonessas en ilGrischun
e 71 plevons. Chatrina Gaudenz discurra
cun l'emprima decana da la baselgia refur-
mada grischuna, cun plevonessa Cornelia
Camichel da quest fatg, da 50 onns dunnas
refurmadas sin chanzlas grischunas. Il pre-
di da questa dumengia fa Andri Casanova.
Redacziun: Gabriela Desax

9.03 MARELLA

E Luna ha simplamain fatg...

Ina naschientscha è in eveniment plain
legria e ventira. Mo tge capita cura ch'ils
medis annunzian che l'arrivada d'in
uffant vegn era gist ad esser ses cumià?Tge
resenta inamammasch'ella sto sa fatschen-
tar cun la sepultura da sia poppa avant
che questa saja insumma naschida? La
marella purtretescha Luna, ina matta cun
in natiral da cumbattanta che fa surstar
medis e spezialists dapi 4 onns!
Redacziun: Astrid Alexandre

12.30 FORUM

Il forum cun Philipp Ramming
Adolescenza – in temp da transiziun

Dal scolar al emprendist, da la matta a
la dunna u da la dependenza vers l'auto-
nomia – l'adolescenza èn in temp da
transiziun, nua che giuvens e giuvnas
han da s'orientar cumplettamain da nov.
E tut las intschertezzas procuran per
emoziuns e ravgias. Tge capita precis
durant la pubertad, tge èn las sfidas e tge
ponmagistras, maisters e geniturs far per
che quest midament grategia?
Redacziun: Philipp Ramming

14.03 ARTG MUSICAL

Artg musical fa
visita ad Andeer 1. part

Dumengia passada avain nus visità Andeer.
Là en l'Hotel Fravi han sis furmaziuns da
musica en stil popular chantàe sunà.L'Artg
musical porta las producziunsmusicalas ed
ils discurs da quella sairada moderada da
Hugo Schär. En l'emprima part udin nus
ils frars Curdin e Domenic Janett cun in-
venziuns e l'ensemble vocal incantanti (dir.
Christian Klucker) cun chanzuns rumant-
schas dad Armon Cantieni, Tumasch e
Benedetg Dolf e cun chants esters.
Redacziun Giusep G. Decurtins

19.00 LA CLASSICA

All'Opera!

Sche vus pudessas ir questa saira a la
opera, tgenina giessas a tadlar? Forsa
«Die Zauberflöte»? «La Traviata»?
U forsa tuttina «Le nozze di Figaro»?
Sche vus tadlais La classica, sa sentis
vus sco en la sala gronda dad in'opera!
Nus purschain numnadamain las
uverturas da las pli bellas operas da
Mozart, Rossini, Verdi, Beethoven e
Wagner. Sulettamain il magiel cun il
schampagn na savain nus betg tanscher
a vus...
Redacziun: Rosvita Barenius

■ TELEVISIUN
13.20 CUNTRASTS SIN RSI LA2 (REP.)

Il pionier – Regurdanzas a Tista Murk
El è stà ina da las persunas las pli
engaschadas en il mund rumantsch dal
20avel tschientaner. E surtut ha el inizià e
fullà via en blers champs dal moviment
rumantsch: en il teater popular, la littera-
tura, las bibliotecas, il radio e la televisiun.
Tista Murk, naschì avant 100 onns a
Müstair e mort il 1992 aTrun en Surselva.

Ma tgi era questa persunalitad rumant-
scha? E tge ha ella insumma prestà en
tut las domenas da ses engaschament? –
En occasiun dal 100avel anniversari
da Tista Murk è Arnold Rauch, autur
da films da Radiotelevisiun Svizra
Rumantscha, sa mess en tschertga da
fastizs e da perditgas da questa persuna-
litad. Perquai ha el chavà ora bler material
filmic or dals archivs da RTR. El è sa
chapescha ì a filmar en Val Müstair,
tranter auter en Chasa Jaura e tar sia
chasa paterna, però era a Trun en il davos
domicil da Tista Murk. Ed el è perfin ì a
Winterthur, nua che la nova biblioteca da
la Scol’auta per scienzas applitgadas
ha survegnì quest onn il num «Haus
Tista-Murk».

17.40 TELESGUARD SIN SRF 1

L’emissiun d’infurmaziun sin SRF 1
cun suttitels tudestgs sin TXT 777

(repetiziun sin SRF info tranter las 18.00
e las 22.00)

11.45 CUNTRASTS SIN RTS 2 (REP.)

Il pionier – Regurdanzas a Tista Murk
(ult. repetiziun a las 17.10 sin SRF 1)

17.40 MINISGUARD SIN SRF 1

Dar il maun suenter 60 onns

L’emna passada èn il president da la
America ed il president da la Cuba sa
entupà ed han dà il maun. L’entir mund
ha persequità quest mument istoric.
L’emprima sentupada tranter quellas
duas terras dapi 60 onns. Il Minisguard
declera pertge che quai ha duvrà uschè
ditg

Savair esser insatge auter
Co fissi dad esser per ina saira il renumà
scrivent William Shakespeare? U anc
meglier scriver texts per el? Quella pus-
saivladad han 5 giuvnas engiadinaisas
durant il teater «TO BE SHAKE-
SPEARE», organisà dal Teater Giuven
Grischun. IlMinisguardmussa la vita sin
il palc ed a chasa.

Il magazin d’infurmaziun per uffants
(rep. sin SRF info tranter las 18.00- 19.30)

Dapli davart il Minisguard chattais
sinwww.minisguard.rtr.ch

17.15 MINISGUARD SIN SRF 1 (REP.)

Il magazin d’infurmaziun per uffants

17.25 CUNTRASTS SIN SRF 1

Simplifitgar u discriminar?
L'iniziativa «mo in

linguatg ester en scola primara»
En la sessiun d'avrigl han ils deputads
da decider, schebain l'iniziativa «mo
in linguatg ester obligatoric en scola pri-
mara» è valaivla u betg. La regenza sco era
il Departament da furmaziun e cultura
valiteschan l'iniziativa sco nunvalaivla e
sco discriminaziun envers ils linguatgs
talian e rumantsch. Pertge è in'iniziativa
che vul simplifitgar il linguatg uschè
dispitaivla? Urs Cadruvi, il secretari da la
Lia Rumantscha è giast en il studio da la
Televisiun Rumantscha.

Ulteriurs temas: Valentina Juciuviene,
migranta da Lituania, sa gida en il
tegnairchasa dals seniors Simeon. E fin
d’ina tradiziun? Nus avain accumpagnà
MeinradGamboni sin ses davos transport
dal sontg ieli.

07.00 CUNTRASTS SIN RTS 1 (REP.)

Il pionier – Regurdanzas a Tista Murk
(ult. repetiziun a las 07.30 sin RSI LA1)

era ina giada 40 uras e dapli. Tar ils
falegnams vala el perquai sco exot.
Lain n'è dentant betg la suletta passiun
da Renato Projer. El zambregia gugent vi
dad uschia numnads «motocarri», töfs da
trais rodas cun ina sort da char annex.
Tge che quai è precis e tge che til fasci-
nescha vi da quests vehichels raquinta
Renato Projer en l'emissiun Profil dal
Radio Rumantsch.
Redacziun: Riccarda Mühlemann

